
Аннотация: ушбу мақолада “Электр заряд. Электр майдон” бобининг
дарсликларда берилиши ва уни ўқитишда фойдаланишга қўшимча материаллар тавсия
этилган.
Калит сўзлар: электр, мусбат ва манфий ишоралар, электрланиш, Бенджамин
Франклин, яшин, яшинқайтаргич, диэлектриклар, изоляторлар, электр ўтказгичлар.
ОБУЧЕНИЯ ГЛАВЫ “ЭЛЕКТРИЧЕСКИЙ ЗАРЯД. ЭЛЕКТРИЧЕСКАЯ ПОЛЯ”

Аннотация: В данной статье предложена дополнительные материалы для
обучение главы “Электрический заряд. Электрическая поля” предлагаемое в учебниках.
Ключевые словары: электр, положительный и отрицательный знаки,

изоляторы, проводники.
TEACHING CHAPTER “ELECTRIC CHARGE , ELECTRIC FIELD” 8th –CLASS,
PHYSICS COURSE
Zohidov Ibrohimjon Obidjonovich Namangan State University Candidate of pedagogical
Sciences,
Associate Professor Karimova Rosia Komilovna physics teacher at 57th school of
Namangan city
Umarov Abdusattor Ortigovich Seniuor Lecturer, Department of Physics, Ferghana

Abstract: This article proposes additional materials to be used for offering and teaching the
chapter “Electric charge, Electric field” in textbooks.

Давлатимизнинг биз педагоглар олдига қўйган вазифалардан бири ёш авлодга
фан-техника сирларини ўргатиш, касб-ҳунар турларига уларнинг кўникма, малака
ва қизиқишларини ҳосил қилдиришдир. Буларни амалга оширишда ҳар бир
ўқитувчи олган билим ва малакаларини амалга тадбиқ этиб, тинмай ўз устида
ишлаб, уларни янада ривожлантиради.
Ҳозирги кунда электр энергияси кундалик ҳаётимизнинг ажралмас қисмига
айланди. Чунки уйимиздаги ёритиш чироқлари, телевизорлар, музлаткич, дазмол,
компьютер ва бошқа кўплаб асбоблар электр энергиясидан қувват олиб ишлайди.
Барча ишлаб чиқариш корхоналари ва муассасалар ҳам электр энергиясидан
фойдаланади. Умуман олганда электр энергиясиз ҳаётимизни тасаввур қилиб
бўлмайди.
Шунинг учун умумий ўрта таълим мактаблари физика курсида электр токига
оид мавзуларни (8-синф физикаси) ўзига хос ёндашув асосида ўқитилиши мақсадга
мувофиқдир. Мисол учун “Электр заряд. Электр майдон” бобидаги жисмларнинг
зарядланишини тушунтиришда: турли хил жисмлар ўзаро ишқаланганда турли хил
зарядланиши ва турли хил таъсирлашиши кузатилади. Масалан, эбонит таёқчани
мўйна қўлқопга, шиша таёқчани эса шои матога ишқалаб, зарядлаймиз.
Таёқчаларни ипга осиб, уларга қўлқопни яқинлаштирсак, шиша таёқча қочади,
эбонит таёқча эса унга тортилади (1-а расм).

1-а расм. 1-б расм.
Энди таёқчаларга шойи матони яқинлаштирсак, аксинча, шиша таёқча ипга
тортилади, эбонит таёқча эса қочади (1-б расм). Шиша таёқчанинг мўйна қўлқопдан
қочиши ва айни пайтда унинг шойи матога тортилиши жисмларнинг турли хил
электрланишининг натижасидир. Бир-биридан қочувчи электрланган жисмларни
бир хил ишорали, ўзаро тортишувчи жисмларни эса, ҳар хил ишорали зарядланган
деб аташ қабул қилинган. Электрланишнинг икки хил тури мавжуд: шойига
ишқаланган шиша таёқча мусбат (+) ишорали, мўйнага ишқаланган эбонит таёқча
манфий (-) ишорали электрланиб қолади” – деб ёзилган [1]. Бу ерда услубий
жиҳатдан ўқувчиларнинг билиш қобилиятларини ошириш мақсадида қуйидаги

маълумотларни айтилиши мақсадга мувофиқ деб ҳисоблаймиз. Чунки физиканинг
айни шу мавзусида биринчи марта электрланиш бўйича иккита ишора борлиги
ҳақида айтилмоқда.
Электрнинг кашф қилиниши инсоният ҳаётида катта ўзгаришларни
бўлишига сабаб бўлган. Электр ва магнит тўғрисидаги биринчи маълумотлар Фалес
Малецкий ва бошқа антик давр мутафаккирлари томонидан келтирилган. Улар
матога ишқаланган қахрабонинг енгил буюмларни, заррачаларни тортишини яхши
билишган ва тахлил қилишган. Фақатгина 1750 йилга келиб амалий ишлар
бошланди. Бенджамин Франклин электрнинг содда назариясини яратган. Биринчи
бўлиб мусбат ва манфий заряд тушунчаларини киритган. Уларни (+), (-) ишоралари
билан белгилашни таклиф этган. Кейинроқ унинг ўзи электр зарядининг сақланиш
қонунини очган. Шундай қилиб, американинг буюк тарихий шахсларидан бири
Бенджамин Франклин публицист, биринчи газетачи, таниқли сиёсатчи бўлиши
билан бир қаторда физика билан ҳам жиддий шуғулланишга вақт топа олган.
Ҳозирги пайтда Америкада Бенджамин Франклин номидаги медал таъсис этилган
бўлиб, у дунё физик олимларининг оламшумул кашфиёт ва ихтиролари учун
берилади [2].
Табиатдаги электр ҳодисаларни ёритишда қуйидагилар берилган: яшин зарядланган булут билан ер орасидаги содир бўладиган чақмоқ пайтида булутдаги
зарядларнинг ерга бир зумда ўтиш жараёни.
Яшин жуда хавфлидир. Зарядланган булутга ердаги электр ўтказувчи
жисмларнинг қайси бири яқин бўлса, шунга ўзининг зарядини беради, яъни яшин
уради. Шунинг учун ер сиртидан баланд кўтарилган тоғ чўққиси, минора, бино,
дарахт, электр устунларини биринчи галда яшин уриши ва вайрон қилиши мумкин.
Чақмоқ пайтида текис ерда кетаётган машина ёки одамни ҳам яшин уриши мумкин.
Бундай пайтларда баландликда, дарахт тагида туриш, Пичан ғарами остига
яшириниш ҳам хавфлидир.
Одатда, баланд минора ва биноларни қуришда уларнинг тепасига
яшинқайтаргичлар ўрнатилади.
Яшинқайтаргич - минора, биноларни, саноат ва қишлоқ хўжалиги
иншоотларини яшин уришидан ҳимоя қилувчи қурилмалардир.
Яшинқайтаргич учли ўтказгичдан иборат бўлиб, у йўғон сим орқали ерга
чуқур кўмилган металл қозонга уланади. Ерга яқинлашган зарядланган булут ўз
зарядини биринчи галда минора ёки бино устига ўрнатилган яшинқайтаргичга
беради. Жуда кўп миқдордаги электр заряди минора ёки бинога шикаст етказмай,
яшинқайтаргич орқали ерга ўтиб кетади.
Юқоридагилардан сўнг яшинқайтаргичларни ихтиро қилган олимлар (1750
йилда Бенджамин Франклин чақмоқ қайтаргични ихтиро қилган, кейинчалик
чақмоқ қайтаргични И.Винклер, П.Дивиш, М.Ломоносов, Г.Рихманлар ҳам
қуришган) ҳақидаги маълумотларни берилиши ёки уйларимиз томларини туника
билан ёпилганда ерга уловчи ўтказгичлар қўйилиши ҳақида маълумотлар
берилиши лозим деб ҳисоблаймиз.

Электр ўтказувчилар ва диэлектрикларни ўрганиш бўйича берилган
материалда қуйидагилар баён этилган: иккита бир хил электрометр олайлик.
Улардан бирининг шарчаси зарядланган бўлсин. Уларни ёнма-ён қўйиб,
электрометрларнинг шарчаларини шиша таёқча билан ўзаро улайлик.
Электрланган электрометрнинг кўрсатиши ўзгармайди (2-а расм).

2-расм.
Демак ундаги электр зарядлари иккинчи электрометрга шиша таёқча орқали
ўтмайди. Бунга сабаб, шиша электрни ўтказмаслигидир.
Ўзидан электрни ўтказмайдиган моддалар диэлектриклар деб аталади.
Диэлектриклардан тайёрланган буюмлар эса изоляторлар дейилади. “Диэлектрик”
юнонча сўз бўлиб, “ўтказмас” деган маънони билдиради. “Изолятор” эса лотинча
“изоларо” сўзидан олинган бўлиб, “яккаланган” деган маънони англатади.
Диэлектрикларга барча турдаги шишалар, пластмассалар, резина, каучик, сопол,
ҳаво кабилар киради.
Энди электрометрларнинг шарчаларини металл таёқча билан ўзаро
туташтирайлик. Биринчи электрометр шарчасидаги электр зарядининг бир қисми
иккинчи электрометрнинг шарчасига ўтади. Натижада биринчи электрометрнинг
кўрсатиши камаяди, иккинчи электрометрнинг кўрсаткичи ҳаракатга келиб, унда
заряд пайдо бўлганлигини англатади (2-б расм). Демак, металлар электрни яхши
ўтказади. Электрни ўзидан ўтказувчи моддалар электр ўтказувчилар деб аталади [1].
Юқорида олинган маълумотлардан шу нарса келиб чиқадики – табиатда
электр ўтказувчи ва ўтказмовчи моддалар мавжуд. Шулар асосида электр
энергиясини уйларимизга олиб кириб, фойдаланиш учун электр ўтказгичлардан
(кабеллардан) фойдаланамиз. Эътибор бериб қарасак, электр кабелларнинг ички
қисми металлдан, устки қисми “изолятор” (резина ёки пластмасса)дан тайёрланган
бўлиб, у электр ўтказмовчи диэлектрикдан (3-расм)

3-расм.
иборат эканлиги айтиб ўтилса бу материаллар ўтилаётган мавзуни ўқувчилар
томонидан яхши англаб олишларига имкон беради.

